
«Мин дьиэ кэргэним» бырайыакка туттуллар

көмө матырыйаал

(кыра бөлөх)

«Мин дьиэ кэргэним» дидактическай оонньуу

Ыытыллар бөлөҕө: кыра бөлөх

Сыала: оҕолорго дьиэ кэргэнин чилиэннэрин сахалыы ааттаныыларын чиҥэтии; оҕо

өйдөөн хаалар дьоҕурун сайыннарыы, тылын саппааhын байытыы, дьиэ кэргэнигэр

тапталы иитии.

Туттуллар матырыйаал: куукулалар

Оонньуу хаамыыта:

Оҕолор төгүрүччү тураллар. Куукуланы (ийэ, аҕа о.д.а.) бэйэ-бэйэҕэ бэрсэн ааттыыллар.

Холобура: «Мин ийэм Сардаана»; салгыы аҕаларын, бииргэ төрөөбүттэрин (эдьиий, убай)

ааттыыллар.

«Аптаах сибэкки» дидактическай оонньуу

Сыала: дьиэ кэргэн чилиэннэрин дьиэтээҕи эбээhинэстэрин туhунан өйдөбүлү биэрии.

Туттуллар тэрил: куукулалар, сибэкки

Оонньуу хаамыыта:

Оҕолор куукулалары ааттыыллар (ийэ, аҕа, эбээ, эhээ, оҕо). «Аптаах сибэккиттэн» оҕо

биир эминньэҕи тууран ылар уонна ийэ дьиэҕэ тугу үлэлиирин ааттыыр (аҕа, эбээ, эhээ).

Холобура, «ийэм иhит сууйар», «аҕам мас кыстыыр» , «мин оонньуур хомуйабын» о.д.а.

«Мин иллээх дьиэ кэргэним» дидактическай оонньуу

Сыала: дьиэ кэргэн чилиэннэрин сахалыы ааттаныыларын чиҥэтии.

Туттуллар матырыйаал: куукулалар

Оонньуу хаамыыта:

Куукулалары туhанан кылгас хоhоонунан саҥардан оонньотуу. Холобура: оҕо

куукулалары биир-биир ыйа, ыйа саҥарар: «Бу куукула мин эhээм, бу куукула мин эбээм,

бу куукула мин аҕам, бу куукула мин ийэм, онтон бу – мин бэйэм. Бу барыта – мин дьиэ

кэргэним!»

Иитээччи ыйытыан сөп: «Эhиги дьиэ кэргэҥҥэ ким саамай кыраный? Ким саамай

күүстээҕий? Ким минньигэс астааҕый?» о.д.а.



«Ким туттарый?» дидактическай оонньуу

Сыала: дьиэ кэргэн чилиэннэрин туттар малларын наардааhын, ааттаhын.

Туттуллар матырыйаал: куукулалар, маллар (сиэркилэ, мээчик, өтүйэ, кинигэ, ачыкы о.д.а)

Оонньуу хаамыыта: оҕолор маллартан талан, ким тугу туттарын наардыыллар,

ааттыыллар.

Холобура: сиэркилэни ийэ куукула аттыгар уурар уонн этэр: «Бу сиэркилэ ийэм киэнэ»

о.д.а.

«Мин дьиэ кэргэним» бэсиэдэ

Ыытыллар бөлөҕө: кыра бөлөх

Сыала: дьиэ кэргэн туhунан билиилэрин чиҥэтии, дьиэ кэргэҥҥэ тапталы иитии

Туттуллар матырыйаал: куукулалар

Бэсиэдэ хаамыыта:

- Көрүнн эрэ, оҕолоор, бу кимнээх биhиэхэ ыалдьыттыы кэлбиттэрий? (дьиэ кэргэн –

куукулалар)

- Бу кимий? (биир-биир куукулалары ыйытар, оҕолор ааттыыллар)

- Дьиэҕэ ийэ, аҕа, оҕолор бары бииргэ ким диэн ааттаналларый? (дьиэ кэргэн)

- Ким бэйэтин ийэтин (аҕатын) туhунан кэпсиэй?

- Ийэн (аҕан) аата кимий? Тугу гынарый?

Итинник салгыы 3-4 баҕалаах оҕо кэпсиир.

«Мин сөбүлүүр дьиэм кыыла» бэсиэдэ

Сыала: дьиэ кэргэҥҥэ иитиллэр дьиэ кыылын туhунан оҕо кэпсиирин ситиҕии; дьиэ

кыылыгар харыстабыллаах сыhыаны, тапталы иитии.

Туттуллар матырыйаал: куукулалар, куоска (ыт) оонньуурдар, аудиозапись.

Бэсиэдэ хаамыыта:

Куоска (ыт) саҥатын иhитиннэрэллэр.

- Оҕолоор, бук им саҥатай?

- Маладьыастар, куоска саҥатын сөпкө таайдыгыт!

- Куоска хайдаҕый?

- Куоска ханна олорор?

- Куоска тугу аhыырый?

- Тугу туhалыыр?

Салгыы схема көмөтүнэн оҕо бэйэтин дьиэ кыылын туhунан кэпсиир.



«Эриэппэ» нуучча норуотун остуоруйатын

куукулалары туhанан кэпсээhин

Ыытыллар бөлөҕө: кыра бөлөх

Сыала: оҕолорго куукулалары туhанан остуоруйаны кэпсээhин.

Туттуллар матырыйаал: куукулалар – оҕонньор, эмээхсин, сиэн кыыс, ыт, куоска,

кутуйах, эриэппэ.

- Оҕолоор, көрүн эрэ, биhиэхэ кимнээх ыалдьыттыы кэлбиттэрий? (куукулалары

көрдөрөр)

- Куукулалар эhиэхэ остуоруйа көрдөрүөхтэрэ!

Салгыы иитээччи куукулалар көмөлөрүнэн остуоруйаны кэпсиир.

- О5олоор, эриэппэни ким олордубутуй?

- О5онньор кими көмөҕө ыҥырбытый? (эмээхсин, сиэн кыыс, ыт, куоска)

- Ким кэлбитигэр эриэппэни туура тардан ылбыттарый?

- Ким эмит остуоруйаны кэпсиэн баҕарар дуо?

Куукула көмөтүнэн «Мин иллээх дьиэ кэргэним» хоhоону ааҕарга үөрэтии

Сыала: оҕолорго куукулалары туhанан, хоhоону ааҕарга үөрэтии.

Туттуллар матырыйаал: куукулалар

Куукулалары көрдөрө-көрдөрө иитээччи хоhоону ааҕар:

Бу куукула – мин эhээм,

Бу куукула – мин эбээм,

Бу куукула – мин аҕам,

Бу куукула – мин ийэм,

Бу куукула – мин бэйэм,

Бу барыта – мин дьиэ кэргэним! (салгыы оҕолору үтүгүннэрэн саҥардар, аахтарар).


